
Ali Baş Komandan cənab 
İlham Əliyev başda olmaqla 
qəhrəman ordumuz Ermənistanı 
sülhə məcbur etdi. Döyüş meyda-
nında qazanılmış zəfərlər siyasi 
müstəvidə də böyük qələbənin 
qazanılmasını şərtləndirdi. Noyab-
rın 10-da Azərbaycan, Rusiya və 
Ermənistan rəhbərlərinin imzala-
dıqları birgə bəyanat ordumuzun 
döyüş meydanında qazandığı 
parlaq qələbəni siyasi-diplomatik 
müstəviyə daşıdı. Ali Baş Ko-
mandan xalqa müraciətində bu 
məqamı xüsusi vurğuladı: “ ...Mən 
deyirdim, istəyirəm ki, bu hərbi 
mərhələ də dayansın, keçək siyasi 
mərhələyə. Nə oldu? Mən deyən 
oldu. Bax, bu gün mən deyən oldu. 
Hərbi mərhələ başa çatır, keçirik 
siyasi məsələyə. Demək olar ki, 
bizə maksimum sərf edən sənəd 
imzalandı… Biz tarixi qələbəmizi 
hüquqi və siyasi müstəvidə daha 
da möhkəmləndirəcəyik”.

Xalqımız bu tarixi qələbəni 
sevinclə qarşıladı, ümumxalq 
yürüşləri ilə, Azərbaycan və 
Türkiyə bayraqları ilə qeyd etdi. Bu 
yürüşlərdə Ali Baş Komandana, 
qəhrəman Azərbaycan Ordusuna 
alqışlar səsləndi, xalqımız bir daha 
öz Prezidentinin, öz ordusunun 
arxasında olduğunu qətiyyətlə 
bildirdi. Bu, böyük, tarixi və hər bir 
azərbaycanlıya qürür və fəxarət 
hissi yaşadan qələbədir və onu la-
zımınca qiymətləndirmək lazımdır. 

Lakin ayrı-ayrı 
vətəndaşlarımızın bəzi “müxalifət” 
nümayəndələrinin “uzaqgörənliyinə” 
inanaraq tarixi bəyanatın ayrı-
ayrı bəndlərini təftiş edib, onun 
əhəmiyyətini azaltmaq cəhdlərinə 
inanması, məsələlərə səthi ya-
naşması təəssüf hissi doğurur. 
Bu, sentyabrın 27-dən dəmir 
yumruğa çevrilən xalq-iqtidar-ordu 
birliyinə, Azərbaycan hərbçilərinin 
canı-qanı hesabına əldə olu-
nan şanlı qələbəmizə arxadan 
zərbədir. Bəyanatın əhəmiyyətini 
başa düşmək üçün gəlin, ən 
azı İrəvanda və dünyada onun 
təsirlərini izləyək. Bəlkə onda bəzi 
vətəndaşların narahatlıqlarına son 
qoyulacaq, əldə etdiyimizi layiqincə 
qiymətləndirəcəklər.

Bu gün İrəvanda baş verən 
iğtişaşlar, istefa tələbləri onların nə 
itirdiklərinin fərqində olduqlarını, 
beynəlxalq ekspertlərin bəyanata 
verdikləri qiymət isə Azərbaycanın 
möhtəşəm qələbəsini etiraf 
etdiklərini göstərir. Biz də necə 
möhtəşəm bir qələbə qazandığı-
mızı yaxşı anlamalı və bu zəfəri 
“qılınclamağa” çalışanlara qarşı 
düşmənə göstərdiyimiz birliyi nü-
mayiş etdirməliyik. Əmin olmalıyıq 
ki, Azərbaycan dövlətinin lideri nəyi, 

nə vaxt, necə etmək lazım olduğu-
nu yaxşı bilir. Hər zaman olduğu 
kimi, xalqımıza yaraşan Prezident, 
Ali Baş Komandan İlham Əliyevin 
ətrafında sıx birləşməkdir.

Ermənistan 30 il ərzində 
Azərbaycanın döyüşə bilməməsi və 
özünün məğlubedilməzliyi haq-
qında miflərə ürəkdən inanmağa 

davam edirdi. Bu müddət ərzində 
isə Azərbaycan davamlı olaraq 
müdafiə siyasətini hərtərəfli inkişaf 
etdirib, güclü silahlı qüvvələrini 
formalaşdırırdı. Azərbaycan qısa 
zamanda Ermənistanın illərlə 
Qarabağda qurduğu istehkamları 
dağıtdı, məşhur “Ohanyan xətti”ni 
yardı və “məğlubedilməz erməni 
ordusu” haqqında mifi alt-üst etdi. 
Azərbaycan Ordusunun əzmkarlığı 
və mərdliyi qarşısında Ermənistan 
silahlı qüvvələri aciz qaldı və bir 
çox hallarda tutduqları mövqeləri 
döyüşsüz təslim etdilər. “Arabo” 
adlı könüllü erməni dəstəsinin ko-
mandiri Manvel Yegizaryana görə, 
“Azərbaycan Zəngilanı 3 pikapla 
aldı”. N. Paşinyana görə isə Şuşa-
nın itirilməsindən sonra Ermənistan 
iki dəfə onu geri almağa cəhd 
göstərsə də hər iki halda uğursuz-
luğa düçar olmuşdu.

44 gün davam edən döyüşlər 
nəticəsində Azərbaycan işğal 
olunmuş 7 ətraf rayondan dör-
dünü, habelə Dağlıq Qarabağa 
aid olan Hadrut və Xocavəndin 

nəzərəçarpan hissəsini, Xocalının 
bir sıra kəndlərini və ən əsası Şuşa 
şəhərini azad etdi. Böyük Britaniya-
nın BBC yayım kanalı ekspertinin 
fikrincə, Şuşaya nəzarət edən tərəf 
bütün Dağlıq Qarabağa nəzarət 
edir. Kremlə yaxın rusiyalı politoloq 
Qleb Kuznetsova görə isə Şuşanın 
və ordunun itirilməsi ilə Qarabağ-

da separatçı rejim daha mövcud 
olmayacaq. 

Vurğulayaq ki, Ermənistan son 
30 ilə yaxın dövrdə Dağlıq Qara-
bağın şimal və qərb hissələrində 
güclü istehkamlar qurmağı ba-
carmışdı. Çətin coğrafi relyeflə 
birlikdə Kəlbəcər və Ağdamın 
azad olunması Azərbaycan 
Ordusuna böyük itkilər hesabına 
başa gələ bilərdi. Lakin dövlətin 
uğurlu diplomatiyası nəticəsində 
Azərbaycan öz əsgərlərini qurban 
vermədən 3 ətraf rayonun azad 
edilməsinə nail oldu. Ermənistan 
silahlı qüvvələrinin qeyd-şərtsiz 
işğal olunmuş ərazilərdən çıxma-
sı, Azərbaycanın Ermənistan ilə 
sərhəd boyunca silahlı qüvvələrinin 
yerləşdirilməsi ilə yekunlaşacaq. 
Laçın dəhlizi vasitəsilə Ermənistan 
və Dağlıq Qarabağ arasında dəhliz 
yaradılsa da, vurğulayaq ki, Dağlıq 
Qarabağın 4 tərəfi Azərbaycan 
silahlı qüvvələrinin nəzarəti altında 
olacaq.

Azərbaycan çətin vəziyyətdə 
ona dostluqda and içən ölkələri sı-

namaq imkanı əldə etdi. Prezident 
cənab İlham Əliyevin dediyi kimi, 
“bu, necə deyərlər, həqiqət anıdır. 
Biz kimin kim olduğunu görürük, 
kimin bizim yanımızda möhkəm da-
yandığını görürük və bunu heç vaxt 
unutmayacağıq”. Bir çox tərəfdaş 
ölkələr müttəfiq səviyyəsinə qədər 
yüksəldi, bir çox digərlərinin isə iç 
üzü aşkarlandı. Əksinə, müttəfiqsiz 
qalan Ermənistan bütün diaspor 
və lobbisini səfərbər etməsinə 
baxmayaraq, Azərbaycana qarşı 
nəzərəçarpan bir həmlə təşkil edə 
bilmədi. 

Azərbaycan diplomatiyasının 
daha bir uğuru qərəzli həmsədrlər 
institutunu pərt etməsidir. İm-
zalanan bəyanat və sonrakı 
monitorinq məsələləri Rusiya və 
Türkiyənin yaxın iştirakı ilə həyata 
keçirildiyindən, Azərbaycan eyni 
anda iki diplomatik uğura nail oldu. 
Bir tərəfdən Azərbaycana qarşı 
qərəzli mövqeləri ilə seçilən ABŞ və 
Fransa tənzimlənmə prosesindən 

faktiki olaraq uzaqlaşdırıldı, 
digər tərəfdən isə Azərbaycana 
müttəfiq ölkə olan Türkiyənin 
tənzimlənmədə yaxından iştirak 
etməsi təmin olundu. Rusiyalı 
politoloq Qriqori Trofimçuka görə, 
“Qarabağ Donbas deyil” və Rusiya 
burda nə ərazi, nə dəniz, nə za-
vodlar, nə əhali əldə etmir. Türkiyə 
sülhməramlılarının bütün Qarabağ 
zonası boyunca iştirakı məsələsinə 
gəldikdə isə politoloqa görə, bunu 
heç müzakirə etmək və vərəqlərə 
(sənədə) baxmaq lazım deyil.  
Q. Trofimçuka görə, Türkiyə 
hərbçiləri burda avtomatik pey-
da olacaqlar və bunun əksini 
düşünmək gülünc olardı. 

Bəyanat imzalandıqdan sonra 
Fransa xarici işlər naziri Jan-
İva Le Drian “bu çətin günlərdə” 
erməni xalqı ilə dostluğunu bir 
daha təsdiqlədiyini və “bu dramatik 
kontekstdə Ermənistanın tərəfində” 
olduğunu bəyan etdi. Fransa, 
həmçinin döyüş əməliyyatları və 
“məcburi köçkünlərlə bağlı” şəraiti 
həll etmək üçün Ermənistana bütün 
humanitar yardım göstərəcəyini 

bildirdi. Nəzərə çatdıraq ki, Fran-
sa xarici işlər naziri öz çıxışında 
Qarabağdan Ermənistana gəlmiş 
erməniləri məcburi köçkün ad-
landırmışdır. Halbuki, beynəlxalq 
hüquqa görə, Qarabağda yaşayan 
ermənilər Azərbaycan Respubli-
kasının vətəndaşları olduğundan 
onlar məcburi köçkün yox, qaçqın 
statusu daşıyırlar. Məcburi köçkün 
isə hər hansı bir səbəbdən ölkə 
daxilində bir yerdən digər yerə 
köç etməyə məcbur olan şəxslərə 
deyirlər. Başqa sözlə desək, Fransa 
Qarabağdan gələn ermənilərə 
məcburi köçkün deməklə, 
Azərbaycanın ərazi bütövlüyünə 
bir daha hörmətsizlik ifadə etdi. Bu 
səbəbdən, tənzimləmə prosesindən 
Fransanın kənarlaşdırılması 
Azərbaycan diplomatiyasının 
daha bir qələbəsi kimi nəzərdən 
keçirilməlidir. 

Azərbaycanın daha bir diplo-
matik uğuru ölkəmizə qarşı 90-cı 
illərdə ABŞ Konqresi tərəfindən 

qəbul edilmiş qərəzli 907-ci 
düzəlişin aktuallığını itirməsidir. 
Xatırladaq ki, 907-ci düzəliş 
Azərbaycanın, guya Ermənistan 
və Dağlıq Qarabağa qarşı blo-
kada təşkil etməsinə görə qəbul 
edilmişdir. Amma işğal altında 
olan ərazilərin Azərbaycana 
qaytarılması, separatçı rejimin 
və işğalçı qüvvələrin Azərbaycan 
ərazilərindən çıxıb, Ermənistana 
qayıtması, 907-ci düzəlişin hüquqi 
ləğvinə gətirir. 

İmzalanan bəyanata əsasən, 
Azərbaycan yaxın vaxtlarda 
Ermənistan ərazisi boyunca Nax-
çıvanı ölkəmizin qərb əraziləri ilə 
birləşdirən dəhliz əldə edəcəkdir. 

Britaniyalı analitik, Avropa 
Karneqi fondunun baş elmi işçisi 
Tomas de Vaala görə, bu razı-
laşma erməni tərəfi üçün alçaldı-
cıdır: “bu, ermənilər üçün böyük 
məğlubiyyətdir”. Vaalın fikrincə, 
daha bir vacib amil Paşinyanın 
xalqı hazırlamaq üçün heç bir 
addım atmaması və bəyanatı 
imzalamazdan bir neçə saat qabaq 
qələbədən danışmasıdır. Hazırda 
bütün Ermənistan N. Paşinyanı 
axtarır. Xalq tərəfindən hakimiyyətə 
gətirildiyini hər yerdə öyünərək 
deyən, özünü demokratik ölkə 
başçısı sayan şəxs, indi öz xalqın-
dan gizlənməyə məcburdur. Xalqın 
qəzəbindən gizlənən təkcə  
N. Paşinyan deyil. Bəzi 
məlumatlara əsasən, bir həftə bun-
dan qabaq N. Paşinyanın iki qızı 
Kanadaya qaçıb, Anna Akopyanın 
oğlu və kiçik qızı ilə harada olduğu 
isə heç kəsə məlum deyil. 

Ermənistanın sabiq prezi-
denti L. Ter-Petrosyan vətəndaş 
müharibəsindən qorxduğunu etiraf 

edir. Ermənistanda N. Paşinyan 
tərəfdarları ilə əleyhdarları arasın-
da güclü qarşıdurma müşahidə 
edilməkdədir. Ermənistanın sabiq 
baş naziri Q. Baqratyana görə, 
vəziyyət belə davam etsə, yaxın 
vaxtlarda Ermənistan türk vilayətinə 
çevriləcək. Ermənistanın Milli 
Təhlükəsizlik Xidmətinin sabiq 
rəhbəri və “Vətən” partiyasının 
sədri general Artur Vanetsyan 
kapitulyasiyanın Ermənistan 
tarixinin ən biabırçı səhifələrindən 
birinə çevrildiyini bildirdi. General 
Vanetsyanın sözlərinə görə, dövlət 
son ana qədər xalqı aldadırdı, 
yalandan qələbə çaldığını deyirdi, 
həqiqəti söyləməyə çalışanları isə 
xain adlandırırdı. Erməni politoloq, 
“Voskanapat” analitik mərkəzinin 
müdiri Qrant Məlik-Şahnazaryana 
görə, bu bəyanatla Ermənistan 
bütün Qarabağı Azərbaycana təhvil 
verir. Vəziyyəti dəyişdirmək üçün 
o, “erməni xalqını” növbəti gün 
saat 13:00-da Azadlıq meydanına 
gəlməsini tələb etdi. 

“Zamanın məğzi” hərəkatının 
lideri Sergey Kurqinyan bəyanatın 
“erməni dövlətçiliyinin məhvi ilə ye-
kunlaşa biləcəyini” bildirdi. Birbaşa 
efirdə Paşinyana qarşı qeyri-etik 
ifadələrdən istifadə edən S. Kurqin-
yan, N. Paşinyanın bütün ətrafının 
onunla birlikdə parlament və siyasi 
isteblişmentdən getməli olduğunu 
və onlara qarşı məhkəmə işinin 
başlanılma zəruriliyini qeyd etdi. 
Həmçinin, Kurqinyan Paşinyanın 
Qarabağı təslim etmək məqsədilə 
hakimiyyətə gətirilmiş agent oldu-
ğunu sübut edəcək məlumatların 
da olduğunu bildirdi. 

Qeyd edək ki, N. Paşinyan 
tərəfdarları da öz növbəsində baş 

naziri müdafiə etməkdə və qarşı 
tərəfi ittiham etməkdə kifayət qədər 
fəaldır. Ermənistanın baş qərargah 
rəisi Onik Qasparyan ölkəsinin 
müharibəni uduzduğunu, Paşin-
yanın isə günahkar olmadığını 
bildirdi. Baş qərargah rəisinə görə 
Paşinyan bu qərarı onun təklifi 
və vəziyyətin hərtərəfli təhlilindən 
sonra qəbul etdi. Qasparyana görə, 
qərarın qəbul olunmaması ciddi 
fəsadlara gətirə bilərdi. Müxalif 
“Çiçəklənən Ermənistan” partiyası-
nın sədri Qaqik Sarukyanın xəyanət 
haqqında ittihamlarına cavab verən 
N. Paşinyan bildirdi ki, Q. Sarukyan 
həbsdən çıxdıqdan sonra könüllü 
dəstə yaradıb, döyüşə gedəcəyinə 
söz verdi, amma bunu etmədi. 

Bəli, imzalanmış bəyanat 
nəticəsində işğal olunmuş ərazilərin 
qayıtması Azərbaycanın illərdi 
yaşadığı məğlub ölkə psixoloji du-
rumunu sona çatdırdı və onu zəfər 
çalmış xalq durumu ilə əvəzlədi. 
Ermənistanı isə bundan sonra 
və əbədi olaraq məğlub xalq kimi 
yaşamağa məhkum etdi. 

Yaşadığımız günlər Azərbaycan 
tarixinin ən zəfərli, şanlı, şöhrətli 
günləridir. Xoşbəxtik ki, Azərbaycan 
tarixinin məhz bu dövründə yaşa-
maq bizə nəsib olub. 

Azərbaycan xalqı öz Prezi-
denti, Ali Baş Komandanı İlham 
Əliyevin və Azərbaycan Ordusu-
nun arxasındadır. Bu birlik Vətən 
müharibəsində qalib gəldiyi, Qara-
bağı qaytardığı kimi, Qarabağa nor-
mal həyat və inkişaf da gətirəcək.

Tamam CƏFƏROVA, 
Milli Məclisin deputatı,  

tarix üzrə fəlsəfə doktoru

Ermənistan tarixdə 
məğlub dövlət kimi qalacaq 

Vətən müharibəsi adlandırılan ikinci Qarabağ 
müharibəsinin Ermənistanın tam kapitulyasiyası ilə yekunlaş-
ması Azərbaycan tarixinə qızıl hərflərlə yazıldı. İlk növbədə, 
qeyd edək ki, Ermənistanın kapitulyasiyası ilə Azərbaycanın 
ərazi bütövlüyü, suverenliyi bərpa oldu. Dağlıq Qarabağ 
münaqişəsinə son qoyuldu. Azərbaycan Ordusunun Qa-
rabağda həyata keçirdiyi uğurlu əks-hücum əməliyyatları 
işğalçı Ermənistanın kapitulyasiyası ilə nəticələndi. Hərbi 
əməliyyatların məqsədi ilk gündən sülhə məcburetmə 
əməliyyatı kimi göstərilirdi və biz məqsədimizə çatdıq. 

Baş nazir Nikol Paşinya-
nın göstərişinə əsasən, kütləvi 
həbslər həyata keçirilir, siyasi 
partiya rəhbərləri, siyasi fəallar 
saxlanılır, həbs edilir, depu-
tatlara qarşı hücumlar təşkil 
olunur. Ölkədə media sərt sen-
zura şəraitində fəaliyyət göstərir, 
QHT-lərin fəaliyyətimdə isə tam 
məhdudlaşdırma nəzərə çarpır.  

Həbslər də kütləvi şəkil alıb. 
Dövlət Təhlükəsizlik Xidməti 
parlamentin vitse-spikeri Eduard 
Şarmazanovu, “Vətən” Partiyası-
nın sədri, DTX-nın keçmiş rəhbəri 
Artur Vanetsyanı, “Çiçəklənən 
Ermənistan” Partiyasının sədri 
Qaqik Sarukyanı, parlamentin 
sabiq vitse-spikeri Ara Saak-
yanı həbs edib. Daha əvvəl isə 
Daşnaktsutyun Partiyasının 
rəhbərliyində olan İşxan Saqa-
telyan saxlanılıb. Parlamentdə 
“Çiçəklənən Ermənistan” fraksi-
yasının üzvü Naira Zoqrabyan 
tərəfindən ona güclü təzyiqlər 
olarsa və əgər başına bir iş 
gələrsə, buna görə, Nikol Pa-
şinyanın məsuliyyət daşıyacağı 
bəyan edilib. “Mənim addımım” 
fraksiyasının üzvü deputat Vardan 
Atabekyan isə Nikol Paşinya-
nın imzaladığı kapitulyasiya 
bəyanatından narazılığını ifadə 
etdiyi üçün onun evinə hücum 
təşkil olunub.   

Təqib və təzyiqin adi hal 
aldığı Ermənistanda təkcə siyasi 
fəallar deyil, onların yaxınları 
da basqılara məruz qalıblar. 
Hüquq-mühafizə orqanlarının 

əməkdaşları “Ayrenik” partiya-
sının sədri Artur Vanesyanın 
valideynlərinin mənzilində axtarış 
həyata keçiriblər.  

Hazırda əhaliyə etiraz aksi-
yalarına çıxmaq qadağan olu-

nub, fəallar, onların ailə üzvləri 
qorxudulub. Faktiki olaraq xarici 
ölkələrin əlində oyuncağa çevrilən 
Paşinyan rejimi erməni xalqına 
müharibə elan edib. Maraqlı-
dır ki, insan haqları haqqında 
gen-bol danışan Qərb dairələri 
Ermənistanda baş verən bu 
biabırçılığa göz yumurlar. Belə 
görünür ki, Ermənistan rəhbərliyi 
həmin dairələrin gözündə xüsu-
si imtiyaza malikdir, bu ölkədə 
hakimiyyət tərəfindən insanları 
öldürmək, həbs etmək, işgəncə 
vermək olar. 

Ermənistanın paytaxtında 
Azadlıq meydanına toplaşan və 
aralarında hərbçilərin də olduğu 
(onlar Qarabağdan gəldiklərini 
bildiriblər) çoxsaylı etirazçılar baş 
nazir Nikol Paşinyanın istefasını 
tələb edirlər.

Xatırladaq ki, noyabrın 9-da 
Azərbaycan, Ermənistan və Ru-
siya rəhbərləri tərəfindən Dağlıq 
Qarabağda əməliyyatların dayan-

dırılması ilə bağlı razılşma imza-
lanıb. Bu sənəd Ermənistanda 
kütləvi etirazla qarşlanıb və ha-
zırda onlar baş nazir Paşinyanın 
istefasını tələb edirlər.

Etirazlara qoşulan Baş nazir 
Nikol Paşinyanın əsas rəqibi 
sayılan “Çiçəklənən Ermənistan” 
partiyasının lideri Qaqik Tsaruk-
yan deyib: “Məndən qorxurlar, 
gözümə baxa bilmirlər, ona görə 
də Milli Təhlükəsizlik Xidməti 
məndən  əl çəkmirlər ”. O daha 

sonra əlavə edib ki, qanun-
suzluq edən hər kəs tezliklə 
məsuliyyətə cəlb olunacaq. Mən 
hakimiyyətə can atmıram və 
heç bir inqilab etmək istəmirəm, 
ancaq insanların problemləri həll 
olunmalıdır. Paşinyan sentyabrın 
27-də istefa versəydi, vəziyyət 
belə olmazdı... 

Xatırladaq ki, noyabrın 12-də 
Ermənistanın Xüsusi İstintaq 
Xidməti etirazlarla bağlı on 
müxalifət liderini saxlayıb. Onların 
arasında Qaqik Tsarukyan da var 
idi. Daha sonra məhkəmə Qaqik 
Tsarukyanı həbsdən azad edib.

“Qraparak” qəzeti isə yazır: 
“Bu gün bir çox məmur yer altına 
girib, amma ən qəribəsi XİN 
rəhbəri Zöhrab Mnatsakanyanın 
susmasıdır. Çünki bu, hər şeydən 
əvvəl diplomatiyanın, sonra or-
dunun məğlubiyyətidir”. Bundan 
sonra Zohrab Mnatsakanyan 
həmin nəşrə müsahibəsində 
Nikol Paşinyanın imzaladığı 

bəyanatdan xəbərsiz olduğu-
nu, razılaşmanın onun üçün 
gözlənilməz olduğunu bildirib. 
Lakin buna baxmayaraq, etiraz-
çılar  Zohrab Mnatsakanyanın da 
istefaya getməsinin zəruriliyini 
diqqətə çatdırıblar. 

Ermənistanın Vatikandakı 
sabiq səfiri Mikayel Minasyan isə 
Faceebook səhifəsində bildirib 
ki, baş nazir Nikol Paşinyan 
Dağlıq Qarabağdakı döyüşlərdə 
Ermənistan ordusunun itkilərini 

cəmiyyətin faciənin miqyasını 
dərk etməməsi üçün gizlədib: 
“Nikol ölən əsgərlərimizin dəfn 
mərasiminin lentə alınmasını 
qadağan etdi ki, “qələbə” ilə 
bağlı yalanlarla doyurulan xalq 
bu faciənin miqyasını, döyüş 
əməliyyatları coğrafiyasını, onun 
əmri ilə qurban getmiş qardaş-
larımızın acı taleyini, əsgərlərin 
fədakarlığını dərk etməsin.

O, ölənlərin sayını azaltdı, 
gündəlik dərc edilən siyahı-
lar reallığı əks etdirmədi. İlk 
gündən etibarən həqiqi ölüm 
sayını gizlətmək üçün biabırçı 
və dəhşətli proses başladı. Bu 
əməliyyata şəxsən Ermənistanda 
Nikol, Qarabağda onun həyat 
yoldaşı rəhbərlik etdi. Yəqin 
bilmirsiniz ki, Gorus, Sisian, 
Vanadzor, Gümri, Eçmiadzin 
və İrəvan morqlarında hələ 
də yer yoxdur. Müharibənin ilk 
günlərindən etibarən əsgərlərin 
cəsədləri Abovyanda koronavirus-

dan ölənlər üçün nəzərdə tutulan 
meyitxanada saxlanılırdı”.

Mikayel Minasyan daha 
sonra yazır ki, valideynlər övlad-
larının cəsədlərinin qalıqlarını 
almaq üçün təxminən iki aydır 
ki, gözləyirlər, uzun növbələr 
var. Atalar, hətta övladlarının 
cəsədlərini alıb dəfn edə bilmək 
üçün rüşvət təklif edirlər. Kədərli 
analar övladlarının cəsədlərini 
almaqla təsəlli tapırlar, çünki 
qəbirləri olacaq.

Bunlar Ermənistanda baş 
verir. Belə çıxır ki, bu ölkədə açıq 
şəkildə yalan danışmaq, ölən 
uşaqların meyitlərini soyuducular-
da günlərlə gizlətmək olar, çünki 
Nikol və Annanın cədvəlinə görə 
hər gün 30-40 qurban adının dərc 
olunmasına icazə verilir.

Sabiq səfir əlavə edib ki, 
müharibə qurbanlarının dəqiq 
sayı açıqlanmır: “Əslində var, 

amma ictimaiyyətə açıqlanmır. 
Fakt odur ki, 5 gün əvvəl Milli 
Təhlükəsizlik Xidməti və Müdafiə 
Nazirliyi məruzə edib ki, bu vaxta 
olan məlumatlara görə, 2250 ölən 
və morqa düşən, 1400 ölən və 
morqa düşməyən var. Həmçinin 
1100 nəfər itkin düşüb. Sənədlə 
Ermənistan baş nazirinə məruzə 
edilən, təsdiqlənən ölüm sayı 
4750-dir”.

Onun sözlərinə görə, yaşanan 
dəhşətli faciəyə məsul olanlar o 

qədər azğınlaşıb ki, müharibənin 
son həftəsində qurbanların adla-
rını açıqlamağı tamamilə dayan-
dırıblar.

Bu gün Qarabağdakı son 
müharibənin gedişində kütləvi 
fərarilik halları da Ermənistanda 
qızğın müzakirə olunur. Erməni 
KİV-nin   məlumatına görə, 
Ermənistan silahlı qüvvələri baş 
qərargah rəisinin keçmiş müa-

vini, respublikanın sabiq hərbi 
komissarı general-mayor Levon 
Stepanyan bildirib ki, bu cür fakt-
ları diqqətdən kənarda qoymaq 
olmaz, əks halda onlar təhlükəli 
presedent olacaq.

L. Stepanyan Ermənistan 
hakimiyyətini və hüquq-mühafizə 
orqanlarını Qarabağda müharibə 
zamanı fərarilik faktlarının araşdı-
rılmasına çağırıb.

“Hərbi mövqelərini tərk edən 
çoxsaylı fərarilərin olduğu hərbi 
əməliyyatların bir çox iştirakçı-
ları və hüquq-mühafizə orqan-
larının əməkdaşları tərəfindən 
təsdiqlənir. Bu vəziyyətdə nə 
edəcəyik? Əlbəttə, heç kəsi 
bağışlamaq olmaz. Amma digər 
tərəfdən, bu qədər sayda insanı 
cinayət məsuliyyətinə cəlb etmək 
çətin ki, mümkün olsun. Ancaq o 
da var ki, indi hakimiyyət fərarilik 
hallarına göz yumsa, bu,  təhlükəli 
presedent ola bilər “, – deyə ge-
neral vurğulayıb.

Sonda Ermənistanda baş 
verən bir hadisəni də diqqətə 
çatdırmaq istərdik. Belə ki, sülh 
bəyanatının imzalanmasına görə 
narazılıqlarını bildirmək üçün  
İrəvanda parlamentə hücum 
edənlərdən birinin–Raik adlı 
şəxsin meyiti Hrazdan körpüsü-
nün altından tapılıb.

O, bəyanatın imzalandığı günü 
Ermənistan parlamentinə daxil 
olan şəxslərdən biri olub. Raikin 
spikerin kreslosunda əyləşərək 
siqaret çəkdiyi anın fotosu sosial 
şəbəkələrdə geniş yayılıb.

Məlumata görə, həmin şəxsin 
yaxınları bunu hakimiyyət oqran-
larının qisası kimi qiymətləndirib.

V.BAYRAMOV, 
“Xalq qəzeti”

İrəvanda növbəti aksiyaya hərbçilər də qoşulub

 � Müharibədə məğlub olan Ermənistanda 
hazırda demokratik azadlıqların tapdanılması adi hal 
alıb, fərqli düşünənlərə qarşı, sözün əsl mənasında, 
müharibə elan olunub.


